ADMINISTRACION LOCAL

MUNICIPAL
FISTERRA

Ordenanza municipal reguladora das terrazas asociadas a establecementos hoteleiros, hostaleiros e comerciais

EDICTO

Aprobada definitivamente a Ordenanza municipal reguladora das terrazas asociadas a establecementos hoteleiros,
hostaleiros e comerciais mediante acuerdo adoptado por el Pleno de la Corporacion en sesiéon ordinaria celebrada el dia 5

de junio de 2012, se hace publico su Texto Integro a efectos de lo dispuesto en el Articulo 17.4 del Real Decreto Legislativo
2/2004 de 5 de Marzo :

CAPITULO I: DISPOSICIONS XERAIS

Articulo 1.-Fundamento e obxecto

A presente Ordenanza ten por obxecto establecer o réxime xuridico a que debe someterse o aproveitamento de terreos
de dominio publico dentro do termo municipal, mediante a sda ocupacién temporal con terrazas ou outros elementos que
constitian complemento da actividade que se vén exercendo en establecementos hoteleiros, hostaleiros ou comerciais,
dentro do termo municipal de Fisterra, con excepcion dos recintos de feiras e festexos populares que se autoricen con
motivo da celebracion de festas patronais.

Articulo 2.-Ambito

A presente Ordenanza € aplicable no conxunto dos espazos de uso publico (rdas, prazas, patios interiores, espazos
libres, zonas verdes, etc.), con independencia da sua titularidade publica ou privada. A condicién de uso publico vira deter-
minada en funcion tanto da situacion de feito, coma da aplicacién das determinaciéns do plan vixentes.

Articulo 3.- Tipos de instalacions autorizables
1.-Para os efectos desta ordenanza, as instalaciéns autorizables definense da seguinte forma:

a) Terrazas abertas: son as instalacions formadas por mesas, cadeiras, antucas (sombrillas), toldos, xardineiras e
outros elementos de mobiliario urbano mabiles e desmontables, que se encontran en terreos de titularidade e uso pdblico
que desenvolven a sua actividade de forma accesoria a un establecemento de uso hoteleiro, hostaleiro e comercial.

b) Terrazas con pechamento estable: son terrazas pechadas no seu perimetro e cubertas mediante elementos desmon-
tables que se encontran en terreos de titularidade e uso publico, que desenvolvan a sua actividade de forma accesoria a
un establecemento principal de uso hoteleiro, hostaleiro e comercial.

2.-En todos os casos so se podera realizar a mesma actividade e expender os mesmos produtos que o establecemento
do que dependen.

Articulo 4.-Carencia do dereito preexistente

En virtude dos principios de non alleamento non prescricion dos bens de dominio publico, a mera concorrencia dos
requisitos necesarios para que a ocupacion poida ser autorizada non outorga dereito ningun é@ sua concesion. O Concello,
considerando todas as circunstancias reais ou previsibles, podera conceder ou denegar a autorizacion, facendo prevalecer
o interese xeral sobre o particular.

Articulo 5.-Normativa aplicable

As instalacions reguladas no artigo anterior quedaran suxeitas, entre outras normativa sobre espectaculos publicos
e actividades recreativas, a de proteccion do patrimonio, & de accesibilidade e ao DB-SI e DB-SU do Cédigo Técnico da
Edificacion, polo que as suas determinaciéns seran plenamente esixibles ainda cando non se faga expresa referencia a
elas nesta ordenanza.

Articulo 6.-Horarios

1.-0 horario de funcionamento das terrazas situadas en solo de titularidade e uso publico, sera ata a 1.00 da madru-
gada nos meses de maio, xuno, xullo, agosto e setembro e ata as 11.30 da noite durante o resto do ano entre semana e
ata as 12.30 en venres e sabados, podendo prorrogarse en época de festas. As autorizaciéns poderan ser anuais ou de

tempada. Entendendo de tempada as que van desde o 1 de marzo ata o 30 de outubro, ambos inclusive, e anual as que
van desde o 1 de xaneiro ao 31 de decembro.

2 —Para o caso de autorizacions anuais e no suposto de non solicitarse a renuncia a autorizacion, esta entenderase
prorrogada automaticamente en iguais termos e condicions.

3.-0s horarios establecidos neste artigo poderan ser modificados, por circunstancias xustificadas, e logo da pertinente
solicitude mediante decreto da Alcaldia.

Articulo 7.-Limitacion de niveis de transmisién sonora

0 funcionamento das instalaciéns reguladas nesta ordenanza, deberdn respectar os limites de ruido en vivendas e
locais préximos previstos lexislacion aplicable.

Articulo 8.-Seguro de responsabilidade civil

O titular da autorizacién debera dispor dun seguro de responsabilidade civil e incendios do establecemento princi-
pal, seguro do que deberé estender a sua cobertura aos posibles riscos que puideran derivarse do funcionamento da
instalacion.

Articulo 9.-Condicions de uso das instalacions

1.-0s titulares das autorizaciéns ou concesiéns deberdn manter as instalacions e cada un dos elementos que as
compofien nas debidas condiciéns de limpeza, seguridade e ornato. Para este fin, estardn obrigados a dispor dos corres-
pondentes elementos de recollida e almacenamento de residuos.

2 —Por razons de estética e hixiene non se permitira almacenar ou amorear produtos, materiais ou residuos propios da
actividade xunto s terrazas nin féra da instalacion dos pechamentos estables de terrazas.

3.-0 espazo autorizado a terraza deberd estar sempre ben delimitado, tanto con pechamentos, tarimas, biombos, xar-
dineiras ou outros elementos que cumpran esta funcidn, costeando o propietario a instalacién da terraza, naqueles casos
nos que non existan outros elementos de delimitacion do espazo.

Articulo 10.- Condiciéns das subministracions
1.-As acometidas de auga, saneamento e electricidade deberan ser subterraneas e realizarse cumprindo a sta norma-
tiva reguladora.

2.-0s contratos de servizos para estas acometidas correrén por conta do titular da autorizacién ou concesion e deberan
celebrarse coas companias subministradoras do servizo.

3.—En ningun caso a iluminacién poderd cegar ou producir molestias & vecinanza, viandantes ou vehiculos.

Articulo 11.-Condicions hixiénico - sanitaria de consumo

As instalaciéns reguladas nesta ordenanza deberdn manterse en adecuadas condiciéns hixiénico — sanitarias e de
proteccion dos consumidores e usuarios.

Articulo 12.- Instalacion de equipos audiovisuais e actuacions

Permitense as actuacions en directo amplificadas ou con percusién ata as 22.30 horas, asi como a instalacion de
equipos audiovisuais ou a emisién de son ou video no interior dun pechamento estable sempre e cando se cumpra coa
normativa relativa a contaminacion acustica.

Articulo 13.- Fianza

1.-Nos casos sinalados nesta ordenanza serd precisa a constitucién dunha garantia para responder das posibles
deterioraciéns que se poidan causar aoc dominio publico e s suas instalacions.

2.0 importe desta garantia determinarase en funcién do custo de reposicién do solo ocupado.

CAPITULO Ii : CONDICIONS TECNICAS PARA A INSTALACION DE TERRAZAS

Articulo 14.- Elementos das terrazas

1.-Con caracter xeral, 0s elementos que poden componer unha terraza son antucas, elementos ornamentais, protec-
ciéns laterais, cortaventos e estufas, ademais de mesas e cadeiras.

2 A utilizacién dos elementos enumerados non esté vinculada a unha modalidade de instalacion en concreto, senén
que poden combinarse diversos elementos na mesma instalacion co fin de adaptarse mellor s caracteristicas da rua e as
necesidades do establecemento.

3.-Excepcionalmente, poderanse instalar outros elementos de proteccion previa presentacion de proxecto asinado por
un técnico competente, que cumprira coas caracteristicas que se recollan na resolucién da sua autorizacion.

4 -0s elementos da terraza non se poderan ancorar ao pavimento, salvo autorizacién excepcional expresa, e seran
doadamente desmontables.

5.-Sexan cales sexan os elementos utilizados na instalacién da terraza, a ocupacion do espazo destinado a terraza,
como criterio xeral, podera alcanzar unha densidade maxima de 4 persoas por cada 4 m2 (zona de paso incluida).

Articulo 15.- Seguridade dos elementos

1.-Todos os elementos estaran desenados e colocados de forma que non sexan susceptibles de orixinar accidentes.
O propietario sera o responsable do mantemento destas condiciéns.

2.-A area ocupada pola terraza debera quedar delimitada por proteccions laterais que acouten o recinto e permitan
identificar o obstaculo aos invidentes. Estas proteccions laterais seran movibles e adecuadas en todo caso as caracteristi-
cas estéticas recollidas nesta Ordenanza e as condiciéns do @ambito. Non poderan superar o ancho autorizado para a terraza
€ a sua altura non sera inferior a 0,90 metros.

3.-As antucas deberan pregarse e o mobiliario recollerse ante a presenza do vento con velocidades iguais ou superio-
res as indicadas polo fabricante como méaximas para manter as condiciéns de seguridade.

4 —Cando a situacion o aconselle por estar a terraza situada nunha zona exposta a ventos constantes, poderase
autorizar a instalacion de cortaventos, se ben, o Concello podera esixir a colocacion destes elementos de proteccion nos
€asos en que o considere necesario.

5.-0s cortaventos deberan reunir as mesmas caracteristicas que as protecciéns laterais coa tnica diferenza de que
poderan ter unha altura maxima de 1,75 metros.

Articulo 16.- Dimensions e caracteristicas dos elementos
1.-Caracteristicas xerais:

a) O mobiliario debera ter un deseno e tratamento cromatico unitario, con cores discretas axeitadas ao ambito. En
ningun caso sera rechamante ou con coloracion estridente.

b) Prohibese a posibilidade de incluir publicidade ou propaganda en calquera dos elementos que componen as terrazas;
s6 poderan conter o rotulo ou anagrama do establecemento hostaleiro.

¢) Ningun elemento da terraza podera superar, nin sobre o chan nin en altura, a proxeccion vertical da zona autorizada
para a terraza.

2.—Caracteristicas de cada elemento:

a) Tarimas: permitirase a realizacion de tarimas para as terrazas debendo estar construida esta por madeira especial e
tratada para colocacion en exteriores e colocada sobre listéns de madeira. Este pavimento debera cumprir coas condiciéns
impostas polo DB-SU1, Seguridade fronte ao risco de caidas, segundo a zona na que se sitde.

b) Mesas e cadeiras: permitiranse tanto mesas cadradas coma circulares cunha dimension de 80 a 100 centimetros
de lado ou diametro. Os materiais empregados deberan facilitar a stia doada limpeza. Os extremos das patas iran provistos
de gomas ou neoprenos para minimizar o ruido por arrastre destas.

c) Antucas: O elemento de proteccion das antucas sera de material téxtil, tipo lona ou similar. A altura das antucas non
sera inferior a 2,20 metros, nin superior a 3,50 metros. En calquera caso, como xa se estableceu anteriormente, estas an-
tucas teran a condicién de doadamente desmontables, para o cal a estrutura sera lixeira e desmontable, non podendo estar
ancorada ao terreo salvo en casos especiais a determinar pola autoridade municipal. As antucas non poderan disponer, en
ningun caso, de elementos que sobresaian da zona autorizada para a terraza.

d) Proteccions laterais e cortaventos. Non poderdan ir ancorados a chan, utilizandose para a sta suxeicién con caracter
xeral, e en especial os cortaventos, un contrapeso pola parte interior formado por xardineira de 40 centimetros de fondo
por 35 centimetros de alto ou de ser o caso ancorados a tarima que delimite a terraza.

e) Estufas: S6 poderan instalarse modelos homologados polo Organo administrativo correspondente, debendo ser
aparatos de baixo consumo e compatibilizando en todo caso esta opcion co mdis coidadoso respecto pola sostibilidade do
medio. As estufas deberdan ser doadamente desmontables, polo cal non poderéan estar ancoradas ao pavimento e o seu
desefo (dimensions, peso, etc) permitird o seu sinxelo traslado; por igual motivo, en caso de estufa de gas, a botella de
combustible podera ser retirada de forma independente; en caso de estufa de alimentacion eléctrica, a acometida eléctrica
debera estar enterrada, requirindo para iso a correspondente autorizacién municipal.

f) Peches de terrazas: A altura exterior maxima da estrutura sera de 3 metros. No interior do pechamento a altura
minima seréa de 2,50 metros. Deberase en todo caso presentarse modelo de instalacion que conste de memoria técnica e
planos segundo se desenvolve na presente ordenanza. Acompanara de certificacion do técnico facultativo habilitado legal-
mente, acerca da suficiencia da sua estabilidade estrutural e da adecuacién das sudas condiciéns de prevencion e extincion
de incendios, evacuacion, estabilidade e reaccion ao lume. Presentara cuberta tras peto que evite a vision da inclinacién
desta dende a via ptblica sendo obrigatoria a instalacion de recollida e evacuacion de augas pluviais. Os pechamentos
estables contaran cun cartel indicativo do aforo maximo.

CAPITULO 1il : CONDICIONANTES PARA A INSTALACION

Articulo 17.- Condicionantes xerais

1.-A colocacion de terrazas nas vias publicas deberd, en todo caso, respectar o uso comun xeral preferente destas.
En consecuencia, non supofera obstaculo para o transito peonil nin podera prexudicar a seguridade deste ou do tréfico
rodado.

2 —-A autoridade municipal competente denegara a solicitude destas instalacions en calquera dos seguintes supostos:
a) Que a instalacion se pretenda realizar en calzada de vehiculos.
b) Que supoha para a sua atencion atravesar a calzada.

c) Que supofa prexuizo para a seguridade viaria (diminucion da visibilidade, distraccion para o condutor) ou dificulte
sensiblemente o trafico peonil.

d) Que poida incidir sobre a seguridade (evacuacion) dos edificios e locais proximos.
e) Que ocupe zonas verdes ou axardinadas.

f) Que impida ou dificulte gravemente o uso de equipamentos ou mobiliarios urbanos (bancos, fontes, cabinas telef6-
nicas, etc.).

3.-Con caracter xeral, s6 autorizaran terrazas e outros tipos de elementos similares aos establecementos que pre-
senten fachada a rda onde se instale a terraza. En ningun caso as terrazas poderdn instalarse fronte a pasos de pedns,
prazas de aparcadoiro de minusvalidos, paradas de autcbuses, taxis e colectores; unicamente poderan instalarse nestas
situacions cando gquede unha zona de paso peonil de polo menos 2 metros entre a terraza e o bordo da beirarrda que dea
a calzada

4.-Excepcionalmente e logo dos informes técnicos favorables, poderase instalar noutra situacion e con outra dimen-
si6n, que quedaran recollidas na resolucion de autorizacién sempre e cando se sittie a unha distancia inferior a 15 metros
da fachada do establecemento.

5.-A Autoridade Municipal competente podera establecer zonas onde se exclia a instalacion de terrazas e elementos
similares, nagueles casos en que 0 esixa o interese publico por razén de trazado, situacion, seguridade vial, obras publi-
cas ou privadas, afluencia masiva de peéns, saturacién, visibilidade ou accesibilidade ou calquera outras circunstancias
similares.

6.-As solicitudes para a instalacién de terrazas en zonas peonis resolveranse segundo as peculiaridades de cada caso
concreto, atendendo ds circunstancias do ambito, impacto visual, fluxo de persoas e vehiculos, normativa de accesibilidade,
acceso a portais, asi como outras que se consideren pertinentes.

7 .—Cando a concentracion de terrazas sobre unha praza ou espazo determinado poida supor a alteracion do seu destino
natural ou xerar un grave impacto medioambiental, as solicitudes de novas instalacions o as renovacions seran resoltas
conxuntamente con anterioridade ao inicio do ano natural, establecéndose as condicions o restriciéns que se estimen
adecuadas.

Articulo 18.-Condicionantes para as terrazas instaladas en beirarriias

1.-A colocacién de terrazas nas beirarrdas de rdas debera respectar, en todo caso, un paso peonil libre de obstaculos
de 1,50 metros de anchura, como minimo.

2.-Excepcionalmente, naguelas beirarrdas nas gue non sexa posible colocar unha terraza que respecte o paso libre de
obstaculos anteriormente establecido, o titular podera optar pola colocacion dunha unica fila de mesas, pegadas a fachada.
Nestes casos, a terraza deberd respectar un paso peonil libre de obstaculos de 1,2 metros de anchura, como minimo.

3.-No céalculo da anchura libre entenderase como obstaculos que a limitan tanto o mobiliario urbano, coma a xardinaria,
farois e calquera outro elemento que poida existir nas beirarrdas, incluido o espazo ocupado por outras terrazas.

Articulo 19.-Condicionantes para as terrazas instaladas fora da beirarrua

1.-A colocacién de terrazas fora da beirarrda debera respectar as condicions enunciadas para as situadas nas beira-
rrias, ademais deberdn en todo caso estar situadas lonxitudinalmente & beirarrda do establecemento ao gue da servizo e
limitadas con valo de proteccién e sobre tarima que permita a accesibilidade a nivel dende a beirarrda.

2.—-En ningln punto presentardn un desnivel con respecto & ria que supere os 30 centimetros de alto polo que, se a
inclinacion da rda obriga a iso, poderan ser graduais. Os biombos e elementos de seguridade estaran ancorados & tarima.

3.-Deberase respectar, en todo caso, un paso peonil de obstaculos que permita a circulacién de vehiculos cunha
anchura minima de 3'50 metros para un tnico sentido de circulacién e 6,25 metros para dous sentidos de circulacion.

4.-No caso de que a terraza estea situada en zonas libres de circulacién de vehiculos como prazas ou rias peonis de
anchura superior a 10 metros, e cando as caracteristicas da rua peonil asi o permitan, e logo de informe técnico municipal
que recolla a referida circunstancia, poderd optarse pola colocacion de terrazas xunto as fachadas ou na parte central da
zona peonil; a devandita eleccién realizarase en funcién ao desefio e dimensiéns da rua, circulacién de vehiculos e peonil,
condicionantes estéticos do ambito, etc... No caso de terraza no centro da rda, garantiranse dous pasos peonis a ambos 0s
dous lados da zona ocupada pola terraza, debendo ser a anchura de cada paso peonil superior a 3,00 metros, e o espazo
destinado a terraza debera ser compartido polos establecementos de ambos os dous lados.

CAPITULO IV : REXIME XURIDICO

Articulo 20.-Licenza Municipal
1.-A implantacién destas instalaciéns require a previa obtencidn de autorizacién municipal nos termos previstos nesta
ordenanza e na normativa sectorial aplicable.

2 -0 documento de autorizacion, o seu plano de detalle e as homologacions dos elementos instalados, ou unha fotoco-
pia destas, deberan encontrarse no lugar da actividade, visibles para os usuarios e vecifos, e a disposicion dos funcionarios
municipais e efectivos da Policia Municipal.

3.—Para estes efectos, o interesado deberd presentar no Rexistro Xeral a correspondente solicitude, na que se fara
constar:

a) Nome e dous apelidos da entidade solicitante, que debera ser titular da licenza municipal de funcionamento.
b) Datos do titular, domicilio, teléfono e D.N.I. e, se é o caso, C.I.F
¢) Nome e localizacion da actividade principal.

d) Péliza de seguros de responsabilidade civil, sen franguia ningunha, que cubra calquera clase de risco derivado do
exercicio da actividade hostaleira realizada.

e) Autoliquidacion da taxa correspondente.

f) De necesitarse Proxecto da Instalacién redactado segundo as indicaciéns da presente Ordenanza este constara da
seguinte documentacion:

fi-1 - Plano de localizacion do local a escala axeitada.

f1-2 - Plano de detalle, a escala axeitada, en que se recolla a zona afectada pola instalacién, con detalle da distribucion
de mesas e cadeiras, proteccions laterais, etc. (sinalando a sta proxeccion en planta), e reflectindo a existencia de calquera
obstaculo fixo (sinais de trafico, arbores, bancos, mobiliario urbano, etc.) e de posibles afeccidns a servizos municipais
(auga, saneamento, gas).

f}-3 - Plano a escala 1:20 de detalle.

f)-4 - Certificacion do técnico facultativo habilitado legalmente, acerca de que se cumpren as condicions establecidas
no Cédigo Técnico da Edificacién (cando menos as condicions indicadas no DB-S| e no DB-SU) asi como de que se cumpre
coa normativa sobre contaminacion acustica.

f}-5 - Orzamento da instalacion.

4. -Sera causa de desestimento cando o solicitante mantefia calquera tipo de débeda co Concello de Fisterra.

Articulo 21.-Condicions da licenza

1. -A licenza terd sempre caracter de precario e a Autoridade Municipal poderé ordenar, a retirada da via publica, con
cargo ao particular, das instalacions autorizadas, cando concorran circunstancias de interese publico que impidan a efectiva
utilizacién do solo para o destino autorizado, tales como obras, acontecementos publicos, situaciéns de emerxencia ou
calquera outra, a autorizacion quedara sen efecto ata que desaparezan as ditas circunstancias, sen que se xere dereito a
indemnizacion ningunha.

2.-0 titular da licenza queda obrigado a reparar cantos danos se produzan na zona ocupada como consecuencia da
instalacion.

3.-0 outorgamento da licenza e o pagamento da taxa faculta o seu titular para a utilizacién da porcién de espazo publico
explicitar nesta.

4 —-As autorizaciéns habilitan os titulares dos establecementos para a instalacion e explotacion directa das terrazas,
sen que poida ser obxecto de arrendamento ou calquera forma de cesién a terceiros.

5.-As autorizacions concedidas outdrganse sen prexuizo de terceiros e mantendo a salvo o dereito de propiedade.

CAPITULO V : REXIME DISCIPLINARIO

Articulo 22.- Compatibilidade

1.-As responsabilidades administrativas que resulten do procedemento sancionador seran compatibles coa esixencia
ao infractor da reposicién da situacion alterada ao seu estado orixinario, asi como coa indemnizacién polos danos e perdas
causados.

2.-Non obstante, tanto nos procedementos de restablecemento da legalidade como nos sancionadores poderanse
acordar medidas cautelares, como a retirada das instalacions ilegais ou a suspension do funcionamento da terraza, con-
sonte o disposto na normativa sobre procedemento administrativo comun.

Articulo 23.-Da inspeccion

Os labores de inspeccion relativos ao cumprimento desta ordenanza seran desempenados polos axentes da policia
local, que deberan informar ao alcalde ou 6rgano en que este delegue das infracciéns que se observen.

Articulo 24.-Instalacions sen licenza municipal

1.-A Alcaldia podera retirar, de forma preventiva e inmediata, as terrazas, quioscos ou outros elementos instalados
sen licenza previa na via publica e proceder ao seu depdsito en lugar designado para iso, sen prexuizo da imposicién das
sancions regulamentarias.

2.—Cando as terrazas ou outros elementos estean instalados sen axustarse as condicions sinaladas na licenza esta-
blecidas, a Alcaldia dispohera a suspensién inmediata dos devanditos actos. Se o titular da instalacién non procedese a
retirada da instalacién ou non axustase esta as condiciéns da licenza outorgada establecidas procederase & execucion
subsidiaria do ordenado.

3.-A permanencia de terrazas ou outros elementos tras a finalizacién do periodo de vixencia da licenza sera asimilada,
aos efectos sancionadores, @ situacion de falta de autorizacion municipal.

Art_iculo 25.- Execucion subsidiaria

1.-A retirada dos elementos instalados no espazo publico ordenada de conformidade co disposto no artigo anterior,
sera considerada baixo o concepto de restauracion da legalidade. Se o responsable de tal restauracién non cumprise con
esta voluntariamente, o Concello, procedera ao levantamento da instalacion, quedando depositada en lugar designado para
iso, de onde podera ser retirada pola propiedade, previo aboamento dos gastos, danos e prexuizos correspondentes.

2.-0s elementos que fosen retirados conforme ao disposto no presente Capitulo, non poderan permanecer almacena-
dos durante un prazo superior a 3 meses, transcorrido o cal sen que por parte do interesado se retirasen, o Concello podera
proceder a sua destrucion, venda ou cesién.

CAPITULO VI : REXIME SANCIONADOR

Articulo 26.- Suxeitos responsables

Seran responsables das infraccions as persoas fisicas ou xuridicas titulares das instalaciéns.

Articulo 27.- Infraccions

Ao abeiro do disposto no Titulo XI da Lei Reguladora das Bases do Réxime Local, para os efectos da presente Ordenan-
za as infraccions clasificanse en leves, graves e moi graves.

1.-Terdn a consideracién de faltas leves:
a) A permanencia de terrazas en funcionamento fora do horario establecido.

b) A colocacion de elementos (mesas, cadeiras, ou outros elementos auxiliares) excedendo o nimero de elementos
autorizados.

¢) A situacién de mesas, cadeiras ou elementos auxiliares, fora da situacion autorizada.

d) Non manter o espazo de ocupacion nas debidas condicions de ornato, seguridade e limpeza.
e) Non proceder & limpeza da zona ocupada diariamente.

f) Ter mesas, cadeiras e outros elementos pregados, amoreados e almacenados fora do establecemento, en horario de
Jfuncionamento.

g) Instalar aparatos de mdsica ou altofalantes nas terrazas abertas.
h) Non exhibir a necesaria ficha de identificacion no quiosco.

i) O incumprimento das condicions establecidas na licenza ou da normativa establecida na presente Ordenanza que non
tefian a consideracion de falta grave ou moi grave.

2 Teran a consideracion de infraccions graves:
a) A instalacién de terrazas e outros elementos auxiliares sen licenza.
b) A instalacién doutros elementos non autorizados.

¢) A desobediencia ao requirimento municipal de retirada da instalacién por non dispofer de licenza municipal ou non
se axustar as condicions establecidas na licenza.

d) A comision de tres infraccions leves nun ano.

e) O incumprimento do disposto respecto a medidas de determinacion de espazos e pasos libres en cumprimento da
normativa sobre accesibilidade.

f) Non manter a zona ocupada e o espazo circundante en boas condiciéns de conservacion, seguridade e hixiene.
g) Instalar elementos da terraza non autorizados.

h) Utilizar o mobiliario urbano, ou calquera outro soporte non autorizado, como elemento de apoio a instalacion de
terraza, ou para o deposito dos artigos a venda nos guioscos, ou o abandono destes na via publica.

3.-Terén a consideracion de infraccions moi graves

a) Os actos de deterioracion grave e relevante de espazos publicos ou de calguera das suas instalacions e elementos,
sexan mobles ou inmobles, non derivados de alteracions da seguridade cidada.

b) A non retirada de terrazas ou outros elementos en todo ou en parte, cando asi fose ordenado pola Autoridade Muni-
cipal por razéns de trafico, urbanizacién, interese xeral ou municipal por supofier o impedimento do uso dun espazo pblico
por outra ou cutras persoas con dereito & suda utilizacion.

c) A explotacion da actividade por persoa distinta do titular da concesion ou da persoa colaboradora habitual.
d) O exercicio de calquera actividade distinta & especificamente autorizada.
e) Non aboar as exacciéns gue correspondan polo aproveitamento da via ptblica.

f) Ocupar o chan da via publica con publicaciéns ou colocar ho seu @mbito ou nas proximidades deste elementos que
dificulten o trafico de persoas ou que supofian deterioracion do medio urbanistico.

g) O traspaso, subarrendamento ou cesidén da instalacion de terraza.

h) A comisién de tres infraccions graves no periodo dun ano.

Articulo 28.- Sancions

1.-As infracciéns da presente Ordenanza seran sancionados con multa de conformidade coa seguinte escala:
a) As infraccions leves sancionaranse cunha multa de ata 400 euros.

b} As infracciéns graves sancionaranse cunha multa de ata 1.000 euros.

¢} As infraccions moi gréves sancionaranse cunha multa de ata 2.000 euros e revogacion da autorizacion.

2.-A multa podera ser aboada cun 50% de desconto sempre gue o pagamento se realice antes dos trinta dias naturais
seguintes ao de notificacién da incoacion do procedemento sancionador e se presente un escrito renunciando a calquera
accién de impugnacion.

Articulo 29.- Compatibilidade das sancions
1.-A sancién é compatible e independente da legalizacion, se proceder, e do pagamento da taxa e recargas que proce-
dan polo aproveitamento non autorizado.

2.-lgualmente, se a inspeccién comprobase que se estd a realizar maior aproveitamento do autorizado, a marxe do
gue resulte do expediente sancionador que se incoe e de que se obrigue o interesado a axustar a licenza as condicions

Ay as demx|88di PAosdata, procederase a liquidar a taxa relativa ao exceso, de ocupacion de espazo publico que
corresponda ao periodo en que se mantivo a instalacién non autorizada.

3.-Non se reputard como infraccién continuada a comisién dunha pluralidade de infraccidns tipificadas polo mesmo
precepto, sancionandose cada unha dela con carécter independente.

Articulo 30.-Criterios de graduacion

Na imposicion de sanciéns, deberase gardar a debida adecuacion entre a gravidade da infraccion cometida e a sancioén
aplicada, debendo seguirse para a graduacion da sancién a aplicar, os criterios contidos na lexislacion sobre procedemento
administrativo comin e os xeralmente admitidos pola xurisprudencia a imposicion de sancions, deberase gardar a debida
adecuacién entre a gravidade da infraccién cometida e a sancién aplicada, debendo seguirse para a graduacion da sancion
a aplicar, os criterios contidos na lexislacién sobre procedemento administrativo comun e o0s xeralmente admitidos pola
xurisprudencia.

Articulo 31.-Prescricion das infraccions
As infracciéns reguladas na presente norma prescribirén aos tres anos as cualificadas de moi graves, aos dous anos
as cualificadas de graves e aos seis meses as cualificadas de leves.

Estes prazos contaranse a partir da realizacion do acto sancionable ou da terminacion do periodo de comision se se
irata de infraccions continuadas.

Articulo 32.- Prescricion das sancions

As sancions prescribirdn nos mesmos prazos establecidos no artigo anterior, a parlir da firmeza da resolucion
sancionadora.

Articulo 33.- Suspension temporal da actividade

9] 1.-Coa finalidade de asegurar a eficacia da resolucién que puidese recaer, a autoridade competente na materia podera
Sadoptar a medida de peche dos quioscos que non dispofian das autorizacions preceptivas ou da suspension do seu funcio-

gnamento ata que rectifiquen os defectos ou se cumpran os requisitos, nos supostos de falta moi grave.
w

= 2 A devandita medida adoptarase mediante acordo motivado.

o Disposicion Transitoria

A entrada.en vigor desta Ordenanza as terrazas que nese momento tenan autorizacion, teran un periodo de dous meses
para solicitar unha nova licenza seguindo o recollido na presente ordenanza.

Disposicion Final.

A presente Ordenanza aprobada polo Pleno da Corporacién na sesién celebrada o dia 5 de xuno de 2012 comezara a

aplicarse a partir do dia seguinte ao da suda publicacién no Boletin Oficial da Provincia, permanecendo en vigor ate a sta
modificacion ou derogacion.-

Fisterra, a 31 de xullo de 2012-
O ALCALDE-PRESIDENTE
José Manuel Traba Fernandez

